
GOUVENE CUOMO MANDE YON EVALYASYON FEDERAL POU VALIDE DEPANS
DOMAJ INONDASYON GRAV NAN UIT KONTE

Ekip FEMA K ap Patisipe nan Evalyasyon Preliminé Domaj Asistans Piblik
Konjwen Semen Sa a

Gouvene Andrew M. Cuomo te anonse jodia ke ekip asistans teknik nan Ajans Federal
pou Jesyon ljans (Federal Emergency Management Agency, FEMA) te komanse
Evalyasyon Preliminé Domaj Asistans Piblik Konjwen (Joint Public Assistance
Preliminary Damage Assessments) nan uit konte ke inondasyon grav te touche nan
komansman Out. Evalyasyon sa a pral detémine si total montan depans domaj yo
koresponn ak 28.29 milyon dola obligatwa pou asistans federal la. Si depans domaj yo
koresponn ak limit federal la, y ap akode yon deklarasyon dezas epi finansman FEMA
pral disponib pou sipote nan reparasyon enfrastrikti.

Uit konte ki enkli nan demann lan se: Broome, Chemung, Chenango, Columbia,
Delaware, Schuyler, Seneca ak Tioga.

“‘Anpil kominote te soufri gwo domaj nan enfrastrikti yo akoz gwo lapli ak inondasyon
rapid, epi mwen egzote gouvenman federal la pou rekonét gravite domaj sa yo”,
Gouveéene Cuomo te deklare. “Pi boné reprezantan FEMA ka valide estimasyon domaj
nou yo, se pi boné n ap ka pase fé aksyon epi bay kominote devaste sa yo finansman
ak asistans yo bezwen kounye a.”

Gwo lapli loraj ki debouche sou inondasyon ki te pase atrave eta a nan komansman Out
la te lakoz gwo domaj nan wout, pon ak |0t enfrastrikti esansyél. Ekip evalyasyon nan
Divizyon Sekirite Teritwa ak Sévis pou ljans yo (Division of Homeland Security and
Emergency Services, DHSES) Eta a te vizite zon ki andomaje yo epi rankontre ak
ofisyél jesyon ijans lokal yo nan konte ki afekte yo pou devlope estimasyon domaj total.
Sou baz estimasyon sa yo, eta a kwe ke total depans yo rive nan limit federal la pou
yon deklarasyon dezas.

Komisé Divizyon Sekirite Teritwa ak Sevis pou ljans yo, Roger L. Parrino Sr. te di,
“Ekip evalyasyon nan Biwo Rekiperasyon Dezas (Disaster Recovery Office) nou an te
vizite zon ki te pi frape yo epi te rankontre ak ofisyél yo pou evalye depans domaj
enfrastrikti epi yo te tire konklizyon ke total estimasyon domaj yo te rive nan limit federal
la pou asistans dezas. Mwen vle remésye FEMA pou repons rapid li a pou voye ekip



asistans teknik nan New York pou mennen evalyasyon konjwent ak Divizyon epi
jesyone ijans lokal pou egzamine konklizyon yo epi valide domaj yo”.

New York te resevwa de deklarasyon dezas maje an 2017. Nan dat 12 Jiye, yon
deklarasyon dezas majé te fét pou 28 konte ke yon tanpét nive grav te afekte ak yon
tanpét néj nan Mas 2017. Yon gwo deklarasyon dezas pou inonasyon te fet 14 Novanm
pou uit konte a kote Lak Ontario.

Enfomasyon sou Divizyon Sekirite Teritwa ak Sevis pou ljans yo

Divizyon Sekirite Teritwa ak Sevis pou ljans yo bay direksyon, kowodinasyon ak
soutyen nan efo n ap fé pou nou prevni, pwoteje kont, prepare pou, reponn a, epi
rekipere apre atak teworis ak ot katwastwof natirél ak katastwof imen yo, menas,
ensandi ak Iot ijans yo. Pou jwenn plis enfomasyon, ale sou paj Facebook DHSES la,
swiv @NYSDHSES sou Twitter ak Instagram, oswa ale sou www.dhses.ny.gov.

